
Драги мои пријатели, соседи, сограѓани,

Секој од нас има своја приказна. Твојата 
почнува таму каде што чекориш секој ден 
– по твојата улица, низ твоето маало, во 
твојот град. Таму се случиле првите ра-
дости и првите таги. Таму си ги доживеал 
првите победи, но и првите порази. Таму 
си создал пријателства, семејство и спо-
мени. Тоа е местото кое те изградило и 
кое те држи.
Знам дека не секогаш е лесно. И јас сум 
имал моменти на дилема – дали вреди? 
дали ќе успееме? Но секогаш, одговорот 
го наоѓам во луѓето што ги среќавам се-
кој ден – во работникот што се бори чес-
но за лебот, во мајката што не се предава 
за своите деца, во младиот човек што 
сонува да остане тука, дома.
Оваа прва година како премиер беше 
година на тежина, но и на надеж. Знам 
дека чекате повеќе, и искрено ви велам 
– и јас сакам повеќе. Но најважно е дека 
патот е отворен. И дека веќе почнавме. 
Почнавме да ја враќаме довербата во др-

жавата и да ни се создава надежта дека 
иднината може да биде подобра.
Твоето маало, твојата општина, твојот 
град – тоа не се само зборови. Тоа е 
твојот дом. И за домот, се бори човек со 
сè што има.
Затоа овие избори не се само политика. 
Овие избори се твојата приказна. Тоа е 
избор за училиштето каде учат твоите 
деца или внуци. За паркот каде се среќа-
ваш со пријателите. За болницата во која 
очекуваш грижа. За патот по кој одиш 
секое утро на работа. За тоа дали ќе 
продолжиме напред – или ќе дозволиме 
повторно да нè враќаат назад.
Знам што значи да имаш доверба. И 
знам што значи народното – „Имам свој 
човек“. Тоа е оној што ќе ти помогне, ќе 
заврши работа, ќе биде покрај тебе кога 
ти е најтешко. Тој човек е твојот градона-
чалник, кој со труд, посветеност и резул-
тати докажа дека може да се потпреш на 
него. Тоа е твојот човек. За твоето место, 
за твојата иднина.

Затоа ти велам со искрена благодарност: 
-твојот глас е повеќе од политичка одлу-
ка. Тој е знак дека не се откажуваме, дека 
веруваме, дека сакаме подобро. Секој 
глас е порака – дека сакаме надеж, са-
каме правда, сакаме иднина тука, дома.
 
Драги мои луѓе,
 
Не ветувам дека ќе биде лесно. Но вету-
вам дека ќе биде вистински. Со чесност, 
со работа и со истрајност. Ветувам дека 
нема да се откажеме!
Времето на Македонија допрва доаѓа. 
Тоа е времето во кое секој од нас ќе 
каже: -да, вредеше. Вредеше затоа што 
имав свој човек. Вредеше затоа што мо-
ето место продолжи да расте. Вредеше 
затоа што имам иднина тука, во мојата 
земја.
Ве повикувам, замолувам, како ваш со-
сед, пријател, сограѓанин, излезете на 
овие избори, со надеж, оптимизам и не-
поколеблива волја, и бидете силата на 
промените и иднината и направете го 
Вистинскиот избор!
Со Твојот човек. 
За Твоето место. 
За твојата иднина!
 
Со благодарност и надеж,
Христијан Мицкоски

Драги мои сограѓани, драги дојранчани,

Дојран е нашата татковина во маало – 
нашата гордост, нашата љубов, нашата 
сила. Овде се нашите корени, овде се 
нашите предци, овде ги растеме нашите 
деца. Нема поголем аманет, ниту пак има 
поголема обврска од тоа да се работи за 
сопственото родно место, за сопствениот 
народ. 
Нема поголема чест и доверба од укажа-
ната – да бидам кандидат за градоначал-
ник од ВМРО–ДПМНЕ.
Соединет сум со Дојран на нераскинлив 
начин, ја познавам неговата душа. Го 
знам секое сокаче и калдрма, едностав-
но дишам, чувствувам и размислувам во 
склад со нашиот Дојран.
Впрочем ние се познаваме добро, јас сум 
ваш сосед, ваш пријател, јас сум човек кој 
искрено ја сака оваа земја и кој верува 
дека Дојран може, знае и заслужува мно-
гу повеќе!

Почитувани мои сограѓани,	

Кога ќе ја читате мојата предизборна 
Програма, ќе ги прочитате сите мои ви-
зии, планови и цели за нашиот Дојран.
Во оваа Програма на еден реалисти-
чен и остварлив начин се запишани и 
идеите, гледиштата, ставовите, желби-
те и соништата кои потекнуваат од вас, 
жителите на Општина Дојран. Со многу 
разговори, консултации и труд токму со 
вас, составена е Програмата која ќе ни 
биде патоказ за работа. Се разбира дека 
во текот на работењето ќе се додаваат 
нови проекти, ќе се решаваат тековни 
проблеми и со максимална посветеност 
ќе се реализира се што е зацртано во 
предизборната Програма.
Искрено, верувам во Дојран кој ќе блеска 
со својата убавина, но и со својот развој.
Ви ветувам со целиот мој интегритет и 
чесност, дека ќе живееме во општина без 
поделби и предрасуди.

Ќе твориме и создаваме во место каде 
младите ја гледаат сопствената иднина 
и личниот развој. Верувам дека нашата 
Општина ќе биде пример за напредок, 
успешност, љубов, почит и заедништво.
Убеден сум дека и нашиот Дојран ќе дож-
ивее преродба, ново будење, своевидна 
ренесанса.
Нашето езеро е нашата душа, но и наша-
та обврска – да го чуваме и да го разви-
ваме со љубов. Туризмот е нашата добит-
на карта – да носи живот и просперитет, 
а не само сезонска надеж. Нашите млади 
се нашата иднина – да им дадеме мож-
ности да сонуваат и да создаваат овде, 
дома, во Дојран.
Но најважно – верувам во луѓето! Во 
секој од вас. Ние сме мало место, но со 
големо срце. Кога сме обединети, кога се 
сакаме и си помагаме, нема пречка која 
не можеме да ја поминеме.
Прочитајте ја внимателно Програмата 
која е пред вас, ќе видите дека истата е 
реална, остварлива, едноставно ќе про-
најдете дел од себе во неа. Ќе прочитате 
дека истата е напишана непретенциозно, 
токму како за нас, обичните жители на 
нашата Општина.
Затоа, ве повикувам да гласате за Дојран! 
За подобар, просперитетен, посреќен 
Дојран! За иднина која ќе ја градиме за-
едно, со чесност, работа и многу љубов.
Ви ветувам: Мојата канцеларија е 
Општина Дојран! Секое населено место, 
секое катче, парк и плоштад. Ќе бидам 
со вас, меѓу вас, на улица, на пазар, во 
секое маало. Ќе бидам градоначалник кој 
ќе слуша, кој ќе работи и кој ќе ја сака 
својата општина како што го сака соп-
ствениот дом.

Дојран никогаш не ме изневерил. Силно 
верувам во вашата поддршка, верувам 
во оваа посебна енергија и љубов која се 
чувствува само и единствено овде! 
Дојран е наш и ние му припаѓаме нему. 
Гласот за мене е глас за вас. Глас за на-
шата Општина. Глас за нашите деца.
Глас за еден препороден, чист, поубав и 
посилен Дојран.
Ајде, со заеднички сили да го напра-
виме најубавото место за живеење во 
Македонија!

Ваш,
Илија Тентов

ПРИОРИТЕТНИ ПРОЕКТИ 
НА ОПШТИНА

	h 1. Целосна реконструкција и модернизација на 
хидросистемот Спас за Дојранското Езеро

Со реализација на овој стратешки проект конечно ќе се овозможи трајно и стабилно 
враќање на нивото на водата во езерото — нашето најголемо природно богатство и 
симбол на Општината.
Ќе се воведат современи технологии за управување со водните ресурси и ќе се обез-
беди континуирана заштита на биодиверзитетот, што ќе создаде основа за силен ту-
ристички и економски подем.
Извор на финансирање: централна власт.

	h 2. Решавање на проблемот со водоснабдувањето 
во Стар Дојран и Нов Дојран

Водата е живот а стабилното водоснабдување е предуслов за секој развој. Преку про-
ект за отварање и активирање на бунар во местото викано Мрдаја како и поврзување 
на Нов Дојран со Стар Дојран со водоводен цевковод трајно ќе се реши проблемот 
со водоснабдувањето и притисокот во Стар Дојран. Поврзувањето на хидросистемот 
за спас на Дојранското Езеро со водоводот во Нов Дојран во должина од 3 км и со 
пречник ø 200 мм ќе се реши водоснабдувањето во Нов Дојран.
Извор на финансирање: Буџет на Општината, централна власт.

	h 3. Реконструкција на старата пречистителна 
станица за отпадни води

Заштитата на животната средина е наша должност кон идните генерации. Нејзиното 
модернизирање и ставање во функција која има голем капацитет да ги задоволи по-
требите на Нов и Стар Дојран, трајно ќе се реши проблемот со канализација на двете 
населени места.
Извор на финансирање: Буџет на Општината, централна власт и меѓународни фон-
дови.

	h 4. Довршување и донесување на урбанистички 
план за Стар Дојран и с. Сретеново

Уреден простор е темел за секој одржлив развој. Со реализација на планот ќе се соз-
дадат услови Стар Дојран и с. Сретеново забрзано и плански да се развиваат. 
Извори на финансирање: Буџет на Општина, централна власт.

	h 5. Изградба на улица и пешачка патека со урбана 
опрема и канделабри до плажата во Николиќ

Ќе се изгради модерна улица и пешачка патека со урбана опрема и канделабри, со 
цел оваа плажа да заживее како атрактивен туристички и рекреативен центар.
Со тоа ќе создадеме нова точка за развој на туризмот, а истовремено и простор за 
уживање и спорт за локалното население.
Извори на финансирање: Буџет на Општината, централна власт.

	h 6. Субвенциониран општински превоз од сите населени места 
до Дојран како и отварање на редовна линија Дојран-Гевгелија

Преку овој проект ќе овозможиме поевтин транспортот на граѓаните на Општина 
Дојран, до првиот најпосетуван град за потреби на граѓаните, Гевгелија.
Извори на финансирање: Буџет на Општина.

	h 7. Формирање на градежна зона и субвенционирање на 
плацови за изградба на куќи за млади брачни парови.

Младите се иднината на Дојран. Со формирање на градежна зона и субвенционирање 
на плацови за изградба на куќи за млади брачни парови, ќе овозможиме младите да 
изградат свој дом и иднина во родниот крај.
Оваа мерка ќе го запре иселувањето и ќе го поттикне наталитетот и заедништвото.
Извори на финансирање : Буџет на Општината.

	h 8. Довршување на изградбата на црквата 
„Св.Никола“ во с. Црничани

Верските објекти се чувари на традицијата и духовноста. Со довршувањето на оваа 
црква, граѓаните на селото ќе добијат свој духовен дом — место за собирање, един-
ство и културен живот.
Ова е инвестиција која неспорно ги спојува жителите, гради единство и ја зацврстува 
локалната заедница.
Извори на финансирање: Буџет на Општината.

	h 9. Реконструкција и проширување на локален пат 
од главната магистрала до влезот во с. Фурка

Инфраструктурата е основа на секој развој. Ќе го реконструираме и прошириме ло-
калниот пат од главната магистрала до влезот во селото Фурка, за побрз, побезбеден 
и поудобен пристап за жителите од селото и посетителите.
Ова ќе значи нова врата кон можности и економски раст.
Извори на финансирање: Буџет на Општината, централна власт.

	h 10. Отварање на дежурна медицинска служба 
достапна 365 дена во годината.

Здравјето е највисока вредност. Ќе воспоставиме дежурна медицинска служба дос-
тапна во текот на целата година, која ќе обезбедува брза и квалитетна здравствена 
услуга за жителите и туристите.
Со ова ќе ја зголемиме безбедноста и квалитетот на живот во Општината.
Извори на финансирање: Буџет на Општината, централна власт.

МОДЕРНА ОПШТИНСКА 
ИНФРАСТРУКТУРА

Регионална инфраструктурна 
поврзаност
За Општина Дојран како туристчки центар на Југоистокот, од огромно значење е соз-
давање на квалитетна регионална патна инфраструктура, поврзана со автопатот Е-75 
до граничниот премин преку кој ќе имаме сигурен и брз транспорт на транзитните 
туристи, кои се од голема важност за туризмот во Дојран. Исто така од голема важ-
ност за локалното население е модерна и квалитетна патна инфрастукура која ќе 
биде поврзана со другите градови кои гравитираат во околината на Дојран поради 
секојдневните потреби и викенд посети на Дојран.

Урбана Инфраструктура

	h Изградба на улица и пешачка патека со улично осветлување 
до плажата во с. Николиќ, како и изградба на плоштад 
со детски парк и поставување на урбана опрема, 

проект кој ќе го развие туризмот во с. Николиќ и ќе создаде услови за рекреација на 
месното население преку целата година.
Извори на финансирање: Буџет на Општина, централна власт.

	h Реконструкција на главните и споредните 
улици во Стар Дојран и Нов Дојран 

со што граѓаните и туристите би добиле поквалитетни и побезбедни улици.
Извори на финансирање: Буџет на Општината, централна власт.

	h Реконструкција и Ревитализација на локални улици во Николиќ, 
Црничани, Фурка како и реконструкција и ревитализација 
на главниот пат од магистралата до влезот на с. Фурка.

Извори на финансирање: Буџет на Општината, централна власт.

	h Во Ѓопчели, бетонирање (асфалтирање ) на двете улици 
од центарот на селото. Поставување на урбана опрема, 
детско игралиште, мини-парк со ново лед-осветлување.

Извори на финансирање: Буџет на Општината.

	h Изградба на нов и модерен градски плоштад во Стар Дојран 
во централното подрачје, целосно чистење и уредување и осветлување на постојната 
фонтана Дојрана и нејзино функционирање во текот на целата година како и проекти 
кои ќе му дадат еден нов современ, фунционален и привлечен лик на градот.
Извори на финансирање: Буџет на Општината, меѓународни фондови.

	h Изградба на паркиралиште за пловните објекти, „Марина“. 
Со овој проект ќе се задоволат потребите на љубителите на наутиката, водните спор-
тови, спортскиот туризам и рекреативниот риболов.
Извори на финансирање: Буџет на Општината, централната власт.

	h Изградба на нови велосипедски патеки 
за планински велосипедизам

Самата позиционираност на Дојран нуди можност за развивање на планинскиот вело-
сипедизам и за организирање на натпревари од ваков тип.
Извори на финансирање: Буџет на Општината.

	h Изградба на пешачки патеки до историските знаменитости 
на фронтовата линија од Првата светска војна

Овие пристапи патеки се особено важни за развивање на туристичката понуда во 
Дојран, бидејки во минатото тука се одвивале важни историски битки.
Извори на финансирање: Буџет на Општината, меѓународни фондови.

	h Внатрешна реконструкција на Домот на култура во Нов Дојран 
Со тоа конечно Дојран ќе добие модерна сала за културни манифестации и настани.
Извор на финансирање: Буџет на Општина.

	h Реновирање на старото школо во нов 
мултифунционален комплекс за учење и забава 

Комплекс каде со неговата местоположба и пространство, совршено ќе се вклопи во 
современиот начин на живеење и забава.
Извор на финансирање: Буџет на Општина, централна власт, меѓународни фондови.

	h Субвенционирање на општински превоз од сите 
населени места до Дојран како и поврзувањена Дојран 
со повеќе редовни автобуски линии со Гевгелија 

Граѓаните ќе можат редовно и лесно да ги извршуваат секојдневните обврски по 
поевтини транспортни цени.
Извори на финансирање: Буџет на Општината.

	h Изградба на нова улична секундарна водоводна и 
канализациона мрежа и постапно замена на азбест- цементните 
цевки со нови современи во Нов Дојран и Стар Дојран.

Изградба на фекална и атмосверска канализација во с. Николич.
Долгогодишно барање на граѓаните од ова населено место. 
Извор на финансирање: Буџет на Општината, централната власт, странски фондови.

	h Поставување на линија на електрична мрежа 
во полето на с. Николич како и поставување на 
трафостаница за зголемување на напонот.

Извор на финансирање: Буџет на Општината, централна власт.

Нов Одржлив концепт на 
урбанизација и домување

	h Изработка на Урбанистички план за Стар Дојран како и 
ажурирање на постојниот План во сите други населени 
места Нов Дојран, Фурка, Црничани и Николиќ 

Овие планови се од особено значење за нормален, брз и сигурен развој на целиот 
град како и за правилно планирање и поширока визија во наредниот период. Со нови-
от УП ќе се прикаже намената на градежното земјиште (приватно и државно), патната 
инфраструктура и комуналната инфраструктура.
Извори на финансирање: Буџет на Општина, централна власт.

	h Формирање на градежна зона со плацови 
за млади брачни парови 

Младите ќе имаат повластени можности преку поволни кредити да изградат куќи на 
пристапни и атрактивни локации во Општина Дојран. Со овој проект ќе ги стимули-
раме младите да инвестираат и да градат семејства во своето родно место Дојран.
Извори на финансирање: Буџет на Општина.

	h Привлекување на повозрасна група на луѓе 
од Македонија и странство кои сакаат своите 
пензионерски денови да ги живеат во Дојран 

поради мирот, поволната клима и чистиот воздух (воздушна бања).
Извори на финансирање: Буџет на Општината, централна власт.

	h Изградба на дом за стари лица
Овој проект ќе се реализира со јавно приватно партнерство при што ќе се понудат 
објектите кои подолг период не се користат, а се во сопственост на Општината или 
на државата.
Извори на финансирање: Буџет на Општината, јавно-приватно партнерство.

ЛОКАЛНА СТРАТЕГИЈА 
ЗА ЕКОНОМСКИ 
СИЛНА ОПШТИНА
Новата локална власт, ќе биде фокусирана на градење на бизнис-партнерство со 
локалните бизниси кои генерално се поврзани со угостителство и со земјоделие, со 
проекти кои ќе значат подобрување и поттдикнување на младите да се вклучат во 
бизнисот и својата иднина да ја градат во Дојран.
Најважни проекти во функција на локалниот економски развој во следниот четириго-
дишен период ќе бидат:

	h Поддршка на малите и средни претпријатија
Овој проект ќе опфати организирање на обуки, семинари и работилници со посебен 
акцент на можностите за отпочнување на мали семејни бизниси поврзани со тури-
змот, угостителството, или дел од занаетчиството, карактеристично за Југоисточниот 
Регион. Обуките ќе бидат насочени за креирање на туристичка понуда, производ и 
подобар пристап кон потребите на туристите.
Извори на финансирање: Буџет на Општината.

	h Формирање на локален инвестициски 
фонд за млади претприемачи 

во кој локалната самоуправа ќе формира општински фонд, кој на годишно ниво врз 
основа на Повик за субвенционирање и во соработка со комерцијалните банки, да 
обезбеди микро-кредитирање за отварање на мали семејни бизниси.
Извори на финансирање: Буџет на Општината, комерцијални банки.
Комунална инфраструктура 
Поставување на системи за наводнување, во сите паркови и зелени површини на це-
лата територија на Општина Дојран и редовно косење и одржување на истите. Преку 
зголемената чистота и свежина до поголем број на задоволни граѓани и туристи.
Извори на финансирање: Буџет на Општината.

	h Организирање на обуки, работилници и презентации во 
соработка со училиштето и факултетите за туризам,

за унапредување на хотелиерството и унапредување на угостителските вештини.
Извори на финансирање: Буџет на Општината.

	h Заживување на индустриската зона Душановац 
Во соработка со ТИРЗ и со понуда на поволни услови за инвестирање, би се при-
влекле инвеститори за отпочнување со градба на индивидуални стопански објекти 
од лесна и незагадувачка индустрија, а со тоа ќе се отворат нови работни места за 
жителите на Општина Дојран.
Отварање на амбуланта со 24-часовна служба, цела година
Проект кој е многу значаен за туризмот во Дојран како и за локалното население, би-
дејќи ќе има покриеност од медицински кадар постојано во своето место на живеење.
Извори на финансирање: централна власт.

	h Подготовка на рекламен материјал со видеоспотови 
и презентација на истите на регионалните саеми за 
туризам во Србија и околните земји, како и соработка 
со голем број на странски туристички оператори

Со оваа мерка би се презентирала понудата во Општина Дојран и одблиску потен-
цијалните туристи ќе имаат можност да се запознаат со убавините ипредностите на 
Дојранското Езеро, локалните специјалитети, сместувачките капацитети и историски-
те знаменитости.
Извори на финансирање: Буџет на Општината.

	h Изработка на нова модерна веб-страна 
на која ќе бидат достапни и транспаретно објавувани сите потребни информации од 
корист на жителите на Општина Дојран, како и сите погодности и предности кои ги 
нуди Дојран за странските туристи. 
Извори на финансирање: Буџет на Општината.

	h Формирање на професионално противпожарно друштво
Безбедноста на граѓаните и нивниот имот, но и грижата за безбедноста туристи е 
нашиот прв приоритет како локална самоуправа. За таа цел планираме доброволното 
противпожарно друштво да го трансформираме во професионално противпожарно 
друштво. Ќе се набави ново современо противпожарно возило, и целосно нова опре-
ма за брза и ефикасна интервенција, но и заштита на пожарникарите. 
Извори на финансирање: Буџет на Општината, централна власт, меѓународни фон-
дови и донации.

ИНВЕСТИРАМЕ ВО 
ОБРАЗОВАНИЕТО 
И ВО МЛАДИТЕ ВО 
НАШАТА ОПШТИНА

	h Со цел да се намали финансискиот товар 
на семејствата ќе овозможиме 

	h Субвенционирање на обврските за секоe дете во градинките.
	h Зголемена еднократна финансиска помош за прводделенче.
	h Наша цел е зголемување на наталитетот во нашата 
Општина и со таа цел ја зголемуваме едноктраната 
финансиска помош за секое новороденче.

	h Во соработка со училиштата од околните градови, 
градиме мостови помеѓу младите со цел културна 
и едукативна размена на знаења.

	h Со цел да се поддржи локалната традиција, фолклорот 
и уметничкиот израз, и да се промовира Дојран како 
културна дестинација, нудиме субвенционирање на 
културно уметнички друштва, за промоција на дојранската 
култура низ државата и надвор од нејзините граници. 

	h Поддршка за формирање на младински центри, 
каде што младите ќе можат да ја искажат својата 
креативност, но и место од каде што ние ќе го слушаме 
нивниот глас за подобар развој на Оштината.

	h Поддршка за младинско претприемништво, преку програми 
за стартапи, менторство, и финансиска поддршка.

	h Достапен центар за психолошка поддршка и 
едукација, затоа што грижата за ментално здравје на 
младите, е еден од нашите врвни приоритети.

ОПШТИНАТА ВО 
ДИГИТАЛНАТА ЕРА

	h Електронска седница на совет
Секоја одржана седница на совет ќе биде транспарентна, достапна за јавноста и до-
кументирана. Паралелно со тоа ќе воспоставиме електронски службен гласник на 
Општината, како официјално дигитално место за објавување на сите донесени одлу-
ки, акти, правилници и јавни информации.
Извори на финансирање: Буџет на Општината, централна власт.

	h Електронски услуги на граѓаните
Во соработка со Владата и меѓународни партнери, ќе ги дигитализираме најкористе-
ните услуги за граѓаните на општинско ниво.

•	 Уверение за даноци;
•	 Потврда за правен статус на објект (легализација);
•	 Одобрение за адаптација, доградба и надградба;
•	 Аплицирање за социјални услуги и субвенции;
•	 Согласности за приклучоци (вода, струја, канализација), извод од ДУП;
•	 Барања за еднократна финансиска помош за новороденче, првооделнче и сл;
•	 Електронско плаќање на услугите. 

Извори на финансирање: Буџет на Општината.

	h Систем за електронско плаќање на даноци
Како Општина, ќе обезбедиме систем за автоматизирано генерирање на решенија за 
данок на имот, кои електронски ќе можат да се плаќаат преку националниот портал 
за услуги и веб-страницата на Општината.
Извори на финансирање: Буџет на Општината.

	h Поставување на јавен WiFi во центарот на 
Стар Дојран (долж шеталиштето);

Извори на финансирање: Буџет на Општината;

	h Дигитална промоција на убавините на 
Дојран преку социјалните медиуми;

	h Дигитален весник - информатор на месечно ниво;
Извори на финансирање: Буџет на Општината.

РАЗВОЈ НА СПОРТОТ 
ЗА ОПШТИНА СО 
ЗДРАВИ НАВИКИ
Локалната самоуправа активно ќе се вклучи во поддршка на сите спортови, со обез-
бедување на материјални и технички средства за непречена работа на спортските 
клубови, како и поттик на младите да започнат да спортуваат преку едукативни пане-
ли за придобивките од спортот и здравиот начин на живот.

	h Проширување и ревитализација на велосипедската 
патека која ги поврзува Нов и Стар Дојран, 

нејзино целосно партерно уредување, поставување на урбана опрема (клупи за одмор, 
корпи за отпадоци, чешми за вода). За туристите ифнормативни табли за историјата, 
животинскиот и растителниот свет на Дојранското Езеро, и историјата на градот.
Извори на финансирање: Буџет на Општината.

	h Изградба на осветлена атлетска патека 
(тартан подлога), за рекреативно трчање со цел подигнување на здравите навики на 
Дојранчани, но и на туристите на кои трчањето им е секојдневие. 
Извори на финансирање: Буџет на Општината, централна власт.

	h Целосна реконструкција на кејот покрај 
езерото од Стар Дојран до Мрдаја, 

целосна урбанизација, и активирање на тој дел од градот со поставуање на детски 
игралишта, угостителски дејности (продажба на храна и пијалоци ), ресторани, детски 
реквизити, како и изградба на спортско игралиште, хортикултурно уредување и умет-
нички инсталации.
Извори на финансирање: Буџет на Општина, странски фондови.

	h Изградба на затворен базен во склоп на 
Основното училиште Кочо Рацин.

Учениците и младите ќе имаат можност во текот на целата година да вежбаат пли-
вање и пливачки спортови, но и можност за жителите да го користат во попладнев-
ните часови
Извори на финансирање: централна власт.

	h Општината ќе овозможи организирање на 
повеќедневни мегународни младински 

турнири во фудбал и кошарка во соработка со локалните Спортски центри, ФФМ, 
КФМ и со меѓународни фудбалски и кошаркарски тимови кои покрај спортот ќе го 
посетат Дојран и ќе ги користат капацитетите и убавините на Дојран.
Извори на финансирање: Буџет на Општина, ФФМ, КФМ, донации.

ЗЕЛЕНА, ЧИСТА И 
ЕНЕРГЕТСКИ ЕФИКАСНА 
ОПШТИНА
Поставување на ново и замена на постоечкото улично осветлување со ЕЕ-светилка, 
напојување со фотонапонски панели, со цел заштеда на електрична енергија, а со тоа 
и заштеда на општинскиот буџет.

	h Постаување на фотонапонски панели, но и сончеви 
колектори на општинската зграда, културниот 
центар, училиштата и градинките.

Извори на финансирање: Буџет на Општината, странски фондови.

	h Субвенционирање на угостителски објекти за поставување 
на фотонапонски панели на нивните објекти. 

Со тоа ќе придонесиме за намалување на трошоците за електрична енергија, на биз-
нисот, а тоа значи повеќе пари во угостителите.
Извори на финансирање: Буџет на Општината.

	h Субвенционирање на населението за замена на 
греењето на дрва со греење на инвертер клими, или 
греење на котли на пелети, геотермални пумпи.

Извори на финансирање: Буџет на Општината.

	h Дислокација на депонијата во населбата Карач и отварање 
на времени депонии надвор од населените места

Моменталната депонија е многу блиску со урбана населба и често пати предизвику-
ваше пожари и загадување.

Извори на финансирање: Буџет на Општината, централна власт.

	h Чистење на појаси за заштита од пожари над сите населени места 
Стар Дојран, Нов Дојран, Црничани, Фурка, Николич и Гопчели 

како и проширување и отварање на пристапни патишта низ шумските предели за 
полесно пристапување во време на пожари.
Извори на финансирање: Буџет на Општината, централна власт.

	h Други мерки за зелена и чиста општина се:
•	 Зазеленување на површини, преку заеднички акции со граѓаните, особено со 

најмладите, за подигнување на свеста за чиста и здрава животна средина.
•	 Еколошки акции за чистење на Дојранското Езеро, и површините низ градот.
•	 Поставување на корпи на многу локации за селекција на отпад (стакло, хартија, 

пластика, електронски отпад, батерии) во сите населени места.
•	 Редовно собирање на кабаст, електричен и електронски отпад, во точно опреде-

лени денови.
•	 Модернизација и зголемување на возниот парк за собирање на комунален отпад 

и одржување на хигиена на улиците и парковите.
•	 Редовно одржување и наводнување на сите зелени површини и паркови.
•	 Едукација на младите но и повозрасните за одржување на хигиената во градот 

и подигнување на свеста за селекција на отпад преку едукативни работилници и 
рекламен материјал.

Извори на финансирање: Буџет на Општината, странски фондови, централна власт.

ПОДДРШКА И ПРОМОЦИЈА 
НА ЛОКАЛНИОТ ТУРИЗАМ

	h Изградба на наколна населба- „Музеј на вода“
Со овој проект Дојран станува дестинација за археолошки туризам и ќе се вбројува во 
мапата на топ 4 земји со ваков музеј.
Извори на финансирање: централна власт.

	h Голем фокус на промоција на историските знаменитости 
како што се црквата „Св. Илија“, Природно-научниот музеј, Фронтовата линија, преку 
организирање на културно- уметнички настани, драмски престави во амфитеатарот, 
организирање на музички, 
филмски, улични фестивали и зголемена забава за младите.
Извори на финансирање: Буџет на Општината, централна власт.

	h Изградба на неколку типично дојрански мандри, 
едукација на туристите за начинот на риболов со помош на мандрите и кормораните.
Извор на финансирање: централната власт.

	h Промоција на Дојран како воздушна бања, 
но и придобивките од лековитоста на езерото особено во период на цветање на ал-
гите.
Извори на финансирање: Буџет на Општината.

	h Обезбедување на локации, 
или понуда за обновување на веќе постоечките локации за изградба на хотели, угос-
тителски објекти или спортско-рекреативни капацитети во Стар Дојран, Нов Дојран и 
Николиќ за потенцијални инвеститори.
Извори на финансирање: Буџет на Општината.

3130



32



ПОДДРШКА НА КУЛТУРНИТЕ 
НАСТАНИ ВО ОПШТИНАТА

	h Заложба за враќање на Д-фестивал на местото 
каде што припаѓа, а тоа е Дојран.

	h Тридневен фестивал на македонски и балкански ѕвезди.
	h Продолжување на соработката со организаторот 
на филмскиот фестивал Преку Езерото.

	h Организација на културно-уметнички настани во соработка 
со културно-уметнички друштва од Македонија.

	h Поддршка за млади уметници од Дојран и околината 
за изложби, музички настани и детски претстави.

	h Стендап настапи
	h Јавни конкурси за уметници, културни работници од 
државата и странство за претставување на нивните 
дела на територијата на Општина Дојран.

	h Концерт за филмска музика на воен оркестар.
Извор на финансирање: Буџет на Општината, централна власт.

ФУНКЦИОНАЛЕН СИСТЕМ 
ЗА СОЦИЈАЛНА И 
ЗДРАВСТВЕНА ЗАШТИТА
Нашата Визија е да изградиме систем, каде здравјето и достоинството не се привиле-
гија, туку право. Да обезбедиме пристапна, ефикасна и човечка грижа за сите.

	h Преку поддршка за локални амбуланти, матични лекари 
за нивно делување во населените места во Општината.

	h Редовни кампањи за здрав живот, скринг-процеси, 
вакцинации и крводарителски акции.

	h Поддршка за стари лица и за лица со попреченост, и 
нивна инклузивност во секојдневното делување.

	h Поддршка за лицата со попреченост, преку 
изградба на потребната инфраструктура за 
нивно непречено движење и делување.

	h Субвенции за лекови и медицински помагала за пензионери 
со ниски примања, како и хронично болни граѓани.

	h  Субвенции за лица со попреченост.
	h Асистенти за деца со попреченост во училиштата.
	h Стручни тимови од Општината или во соработка со 
матичните лекари, со цел да се овозможи домашна 
нега, поддршка за набавка на храна, лекови, или 
психолошка помош за лица кои имаат потреба од тоа. 

	h Финансиска помош за лица и семејства со 
ниски приходи и самохрани родители.

Извор на финансирање: Буџет на Општината, централна власт, меѓународни фондо-
ви, донации, јавни-приватни партнерства.

